
माता-पिता और देखभालकर्ताओं के लिए जानकारी
डब्ल्यूएसीई और डब्ल्यूएएसएसए
वेस्टर्न ऑस्ट्रेलियन सर्टिफिकेट ऑफ एजुकेशन (डब्ल्यूएसीई) एक सीनियर स्कूल प्रमाणपत्र है, जिसे ऑस्ट्रेलियाई योग्यताएँ फ्रेमवर्क में राष्ट्रीय स्तर पर मान्यता प्राप्त है। डब्ल्यूएसीई 2 वर्षों की सीनियर सेकेंडरी स्कूली शिक्षा को सफलतापूर्वक पूरा करने और आवश्यक मानक हासिल करने वाले विद्यार्थियों को दिया जाता है। डब्ल्यूएसीई को विश्वविद्यालयों,अन्य माध्यमिकोत्तर प्रशिक्षण प्रदाताओं और उद्योग द्वारा मान्यता प्राप्त है।

कक्षा 12 पूरी करने पर सभी विद्यार्थियों को वेस्टर्न ऑस्ट्रेलियन स्टेटमेंट ऑफ स्टुडेंट एचीवमेंट (डब्ल्यूएएसएसए) प्राप्त होता है। डब्ल्यूएएसएसए सीनियर सेकेंडरी स्कूली शिक्षा में पूरा किए गए प्रत्येक कोर्स, योग्यता और कार्यक्रम में विद्यार्थी की उपलब्धि को औपचारिक रूप से दर्ज करता है।

डब्ल्यूएसीई के लिए क्या आवश्यकताएँ हैं?
डब्ल्यूएसीई हासिल करने के लिए विद्यार्थियों को: 
· कम से कम 20 यूनिट्स, या इसके समकक्ष पूरी करनी होंगी
· इन 3 कोर्स संयोजन विकल्पों में से एक पूरा करना होगा:
· कक्षा 12 के कम से कम 4 एटीएआर कोर्स
· कक्षा 12 के कम से कम 5 जनरल कोर्स (या कक्षा 12 के जनरल और अधिकतम 3 एटीएआर कोर्सों का संयोजन) या इसके समकक्ष
· वीईटी सर्टिफिकेट II (या इससे अधिक) योग्यता, जिसमें एटीएआर, जनरल या फाउंडेशन कोर्सों का संयोजन शामिल है।
· साक्षरता का न्यूनतम मानक और आंकिकता का न्यूनतम मानक
· अध्ययन की व्यापकता एवं गहनता आवश्यकताएँ पूरी करना
· कक्षा 11 और 12 में न्यूनतम 14 C ग्रेड्स या इससे ऊपर की मानक उपलब्धि हासिल करना, जिसमें कक्षा 12 में न्यूनतम 6 C ग्रेड्स (या इसके समकक्ष) शामिल हैं।

डब्ल्यूएसीई के अध्ययन के लिए क्या विकल्प उपलब्ध हैं?
विद्यार्थियों को अध्ययन के 3 विकल्प दिए जाते हैं, जिन्हें वे मिक्स और मैच कर सकते हैं:
· डब्ल्यूएसीई कोर्स, जिनमें एटीएआर, जनरल और फाउंडेशन कोर्स शामिल हैं
· वीईटी योग्यताएँ
· अनुमोदित कार्यक्रम।

साक्षरता और आंकिकता की मानक आवश्यकताएँ
विद्यार्थियों को इनमें से किसी एक के माध्यम से साक्षरता और आंकिकता के न्यूनतम मानक प्रदर्शित करने की आवश्यकता होगी:
· कक्षा 9 राष्ट्रीय आकलन कार्यक्रम - साक्षरता और आंकिकता (NAPLAN) में पठन, लेखन और आंकिकता परीक्षाओं के माध्यम से पूर्वयोग्यता हासिल करना 
· ऑनलाइन साक्षरता एवं आंकिकता आकलनों (OLNA) को सफलतापूर्वक पूरा करना
https://senior-secondary.scsa.wa.edu.au/assessment/olna/prequalification-through-naplan

व्यापकता एवं गहनता आवश्यकताएँ
विद्यार्थियों को सीनियर स्कूली शिक्षा में कम से कम 20 यूनिट्स पूरी करनी होंगी, जिनमें शामिल हैं:
· कक्षा 12 की कम से कम 10 यूनिट्स, या इसके समकक्ष (जिसमें अनुमोदित कार्यक्रम और/या वीईटी शामिल हैं)
· कक्षा 10 के बाद अंग्रेज़ी शिक्षण क्षेत्र के किसी कोर्स से 4 यूनिट्स, जिसमें अंग्रेजी शिक्षण क्षेत्र के कक्षा 12 के कोर्स से न्यूनतम एक जोड़ी यूनिट्स शामिल हैं
· लिस्ट A (कलाएँ, भाषाएँ, सामाजिक विज्ञान) में से कक्षा 12 की एक जोड़ी यूनिट्स
· लिस्ट B (गणित, विज्ञान, प्रौद्योगिकी) में से कक्षा 12 की एक जोड़ी यूनिट्स

उपलब्धि मानक आवश्यकताएँ
विद्यार्थियों को कक्षा 11 और कक्षा 12 की यूनिट्स में न्यूनतम 14 C ग्रेड्स या इसके समकक्ष हासिल करना होगा, जिसमें कक्षा 12 की यूनिट्स में न्यूनतम 6 C ग्रेड्स (या इसके समकक्ष) शामिल हैं।

संसाधन
एससीएसए के पास माता-पिता और समुदाय के लिए एक समर्पित वेबसाइट है, जो इस बारे में जानकारी प्रदान करती है:
· बच्चों और युवा लोगों को क्या सीखना चाहिए
· उनका आकलन कैसे किया जाता है
· प्रत्येक कक्षा स्तर पर बच्चों और युवा लोगों से कौन से मानक हासिल करने की उम्मीद है।

